
[An Linn Bhui: Iris Ghaeltacht na nDeise 21 (2017) 225-241]

[225]
Saothru na Gaeilge scriofa sna Déise aimsir an Drochshaoil
Padraig O Machain

Cé né fuil scéal an fhocail scriofa sna Déise leath chomh saibhir lena bhfuil d’thianaise
air i gceantracha eile na Mumhan, bua amhain a bhaineann leis sin nd go gcuireann ar ar
gcumas mionchdrsai airithe a thabhairt fé ndeara gan moéran dua. Ceann amhain acu san
na é seo: sa tréimhse dachad blian, idir na blianta 1810 agus 1850, is ea a scriodh formhor
d& maireann againn de ldmhscribhinni na nDéise — 60 fan gcéad acu, i gcomortas le 27
fan gcéad roimh an tréimhse sin agus 13 fan gcéad ina dhiaidh. Gnd ana-shuimitil a
bheadh ann figidiri compardideacha a fhail d’aiteanna eile sa tir, ach obair i sin ata le
déanamh fos. Ina theannta san, in aon staidéar da leithéid is ceart an t-agd so a chur san
aireamh: go mbimid i dtaobh i gconai le cursai na bionn smacht na fios againn orthu agus
eolas d’aon tsért a sholathar againn i gcursai ldmhscribhinni, go hairithe ceist chailliunt
no scrios na bhfoinsi féin. Baineann sé seo le gach aon tréimhse i stair lamhscribhinni na
Gaeilge.

An pobal agus cursai an tsaoil sna Déise i dtréimhse na lamhscribhinni

Muintir an limisteir atd fé chaibidil anso, bhi seana-thaithi acu ar an gcruatan, ar an
gclampar, agus ar an gciorthuathail sara dtainig ann don nGorta Mér ar aon chor. An
ceantar in iarthar agus i lar na nDéise, bhi ar ceann desna haiteanna ba chorraithe agus ba
gheire faobhar i gcursai polaitiochta sa dara leath den ochtd haois déag agus isteach sa
naou haois déag. Is ann, cuirim i gcés, a thainig ann dosna Buachailli Bana, i
bhfioriarthar an chontae agus as san 6 thuaidh thar teorainn isteach i dTiobraid Arann, i
dtuaisceart duthaigh Déise.

Niorbh aon chiotrainn i da réir sin, nuair a mhaolaigh ar chdrsai na mBuachailli Bana, go
dtainig an débhatrail ni an fhaicsionaiocht chun cinn sa cheantar céanna agus gur leath
soir fan dha bhruach na Sidire agus gur mhair chomh déanach le lar an naou haois déag.
Ar bhruacha sin na Sitire agus na hAbhann Mdire thiar, bhi, agus ta i gconai, lear mor de
thithe na cinsealachta, agus bhi an patrin céanna le fail istigh i lar an chontae agus as san
soir. Formhér na dtithe mora seo, bhiodar i ngiorracht achair ghairid mhilte da chéile,
agus d'fhag so blas laidir plandala ar an ait. Ina theannta san, ar na tiarnai mora taltn, do
bhi beirt go hairithe a raibh cumhacht thar cuimse acu, agus anail mhor acu da réir ar
charsai saoil i lar agus in [226] iarthar an chontae. B'in iad Paorach an Churraigh Mhoir,
agus Cavendish an Leasa Mdir, Dilc Devonshire, a raibh tailte féna réir aige én gceantar
san soir go Dun Garbhan agus 6 dheas chomh fada le hEochaill. Ni mar a chéile a
chaitheadar beirt lena gcuid tionontaithe, meon an aighnis ag fear an Churraigh Mhdir,
meon an réitigh, trid is trid, ag fear an Leasa.

An stair sin na plandala agus an chlampair, thug atmasféar abhar mdchta agus plichta i
gcursai an tsaoil sa ddthaigh, is bhi a rian le feiscint ar an litriocht duchais. Ina
dheismireacht ar eachtrai na mBuachailli Bana bheadh an cnuasach de theacsai a
bhaineann le cur chun bais an Athar Nioclas Mac Sithigh i gCluain Meala sa mbliain



1766. Téacsai iad so a chuimsionn marbhnai foirmeélta ardréimeacha, caoineadh béil a
maireann leaganacha éagsula de, agus téacsai pobail idir eatarthu mar déarfa, na féadfai
bheith cinnte néch teacsai iad a bhi ann cheana féin ach a cuireadh in oiridint do chés an
tsagairt, rud na beadh neamhchoitianta in aon tsli (féach An Linn Bhui 16 (2012) 199).
Deismireacht eile nd marbhna Eamoinn Phaor Bhaile Ghaigin, a crochadh i nDun
Garbhan sa mbliain 1799. Ta bri le ceist seo réim agus cothu na litriochta, agus ta sé
tdbhachtach go ndéanfaimis iarracht ar a leithéid a fhiosrd oiread agus is feidir.

In aon fhiosru den tsaghas san is annamh a bhionn ar &r gcumas foisiocht a dhéanamh fé
chraiceann an phobail ar thit eachtrai mar sin amach ina measc. | gcas eachtrai chéadleath
an naol haois déag, &fach, ta seé de chonach orainn foinse ana-luachmhar a bheith againn
a chuireann solas ar shaol na ngnathdhaoine nuair nach leor fianaise na véarsaiochta na
na hamhranaiochta go hiomlan. Foinse i a thugann nach mor go bruach an Ghorta féin
sinn. Sin iad seanmointi an Athar Padraig de Bhal (An Linn Bhui 11-14 (2007-10)), a
bhfuil an tdbhacht so leothu: go dtugann cead isteach agus bheith istigh neachoitianta
duinn i saol an ghnathphobail i gceantar lair na nDeise sna blianta direach roimh an
nGorta Mor.

Baineann na seanmointi seo leis na blianta 6 1820 go dti 1833, agus le tri pharoiste i lar
an chontae a bhi fé chiram an Athar Padraig ar an dtaobh thoir de shléibhte an
Chomaraigh: An Charraig Bheag 6 thuaidh, Cluain Fhiadh Paorach i lar sli, agus an
Sraidbhaile 0 dheas. Maireann scata maith de sheanmdinti foirmidla againn, a bhiodh &
n-aithris ag an Athair de Bhal ar an Domhnach agus ar fhéilte eile na hEagliase. I
dteannta na seanmdinti san, afach, do bhi gné cile d’obair an tsagairt nd maireann aon
iarsma de aon ait eile. B’in € an teagasc a thugadh sé¢ don bpobal is a bhain le carsai an
pharoiste féin, cursai aititla nd teagasc baile, gheoféa a réa.

Sin € an teagasc agus an chomhairle a chuireadh sé ar mhuintir na haite i dtaobh gnéthai
agus eachtrai nar bhain ach lena pharoiste agus lena phobal [227] féineach. Da réir sin, cé
go bhfuil a chuid seanmainti ina n-abhar spéeise don scolaire teangan — agus ta an saghas
san staidéir ar bun agam le tamall — is mo ar fad is diol suime ginearalta iad de bharr an
eolais até le fail iontu ar an gceantar san desna Déise sa chéad leath den naol haois déag.
Is eol duinn 6n méid diobh a foilsiodh sa Linn Bhui go mbionn tracht ag an Athair de
Bhal ar charsai an tséipéil — deisilichain agus mar sin de; ar charsai oideachais; ar an
bhfaicsionaiocht; ar chirsai méralta — an rince agus an striapachas agus an ghadaiocht go
hairithe; agus ar imeachtai polaitidla. Léirid maith ar an dteagasc baile seo is ea an
chomhairle a chuir an tAthair de Bhal ar a phobal aimsir an chalair 1832, agus a
chuireann i bhfair orainn go rishoiléir narbh aon nuaiocht ag na daoine seo é an t-uafas na
an sceimhle roimh an rud anaithnid dosheachanta:

ba cheart dibh a bheith ar Ur n-aireachas, ur dtithe a bheith glan istigh ’s amuigh,
Ur ndoirse agus ur bhfuinneoga a bheith oscailte ga’ haon la agus aer follain a
ligint isteach. Agus thar gach uile ni, gan uchtach a thabhairt do alldraigh na
strainséiri le a bheith tabhairt iostais na l6istin doibh, mar n4 fuil fhios agaibh dén
sort iad na dén galar a bheadh orthu. (An Linn Bhui 11 (2007) 119)



Léargas luachmhar ar shaol na ndaoine até sna caipéisi seo, agus foinsi is ea iad ar phobal
Gaelach sa naol haois déag na fuil fail air in aon it eile sa tir. B’in é an pobal a bhi sa
tsraith shdisialta direach fé bhun na sraithe as a dtainig na lamhscribhinni Gaelacha.

Is eol ddinn 6na chuid teagaisc go mbiodh an tAthair de Bhal — agus é ar aon dul le
moran eile de shagartaibh san aimsir (d — ina thaca le Donall O Conaill agus leis an
gCumann Caitliceach. Is eol duinn leis, go mbiodh sé ag cur comhairle ar na daoine
maidir le conas a gcuid votai a chaitheamh, is € sin buneolas a thabhairt aige ddibh ar an
bprdiseas féin, conas leabhar a thabhairt (An Linn Bhui 14 (2010) 160-65)) agus mar sin
de. Gheofai a ra go mbeadh sé do-dhéanta do dhuine d& leithéid cursai polaitiochta a
sheachaint. | gcudrsai creidimh, i gcdrsai soisialta, i gcdrsai oideachais, labhair sé go
neambalbh, agus bhi ar an dtaobh coimeddach Conallach sa chur i gcoinnibh an
fhoiréigin do.

Aimsir chorraitheach ab ea i seo sna Deise. Anuas ar an ngath-mhishuaimhneas fén
dtuath a bhi coitianta sna luathfhichidi, do thriail — agus d'¢irigh leis — an Conallach
jarrathoir a chur san iomaiocht i dtoghchan 1826, nuair a bhain Seérlas Villiers Stuard,
Protastunach liobralach 6 Dhroim Anna, a shuiochan den dteachta a raibh buancheart ar
an suiochan [228] aige fein agus ag a mhuintir dar leis féin, George Beresford, de
Phaoraigh an Churraigh Mhoir. Toghchan salach ab ea é seo, a raibh ana-bhaint ag
bolscaireacht Ghaeilge leis. Cé nd maireann ach iarsmai inniubh den ngné sin de, i
bhfoinsi liteartha agus i bhfoinsi béil, is leor na hiarsmai sin chun Iéirid a dhéanamh
duinn ar an bpairt larnach a bhi ag teanga na ndaoine sa bhfeachtas, mar a chaithfeadh a
bheith ma bhi lucht leanina an Chonallaigh le dul i bhfeidhm ar na saorshealbhdiri
dachad scilling ar aon chor. T4 amhrain agus danta againn 6n dtoghchan san, agus 6sna
fothoghchain a lean €, ag cur comhghnéasachais agus gach aon saghas ruda eile i leith
Beresford. Bhagair Beresford agus a mhuintir go ndéanfaidis dishealbhu ar aocinne da
gcuid tionontaithe a thabharfadh guth ar son Villiers Stuart — 6s ard 6s comhair an tsaoil
an dheinti an votail an uair sin — agus b'in € mar a tharla. Ta fianaise ar an ndrochobair sin
I measc caipéisi an Athar de Bhal chomh maith.

Lucht déanta na leabhar Gaeilge

Bhi ceangal i gconai idir litriocht na Gaeilge, lucht cothaithe agus caomhnaithe na
litriochta san (.i. na scolairi agus na scriobhaithe), agus imeachtai na haimsire inar
mhaireadar. D4 chomhartha san, ni haon chiotrainn é an t-ardd — an spice i dtéarmai
staitistici — i lion na ldmhscribhinni a scriodh sna Déise sna 1820i: breis agus a dha oiread
is a scriodh in aon deichnidr de bhlianta roimhe na ina dhiaidh. Is amhla a spreag cuinsi
éagsula sdisialta — oideachas, teacht ar dhich agus ar phaipéar go flairseach sna bailte
mdra, agus cursai polaitidla — gur spreagadar daoine chun pinn na chun cleite, cuid acu as
an nua ar fad. Mar shampla, ta raite i dtaobh lamhscribhinne le duine acu san, William
Shine, muinteoir scoile sa Ghréinsigh i bpardiste na hAirde Moire, a bhiodh ag scriobh
mar chaitheamh aimsire dé féin idir na blianta 1820 agus 1848, gur chuaigh feabhas ar a
chuid peannaireachta 6n uair a chuir tds leis an obair go dti gur chuir sé i gcrich é (ARE
LS 23 O 68). Ni hamhain gur spreagadh daoine chun a leabhair féin a scriobh ach
spreagadh iad chun leabhair a chur & scriobh doéibh, mar a tharla i gcas an Leabhair



Aifrinn a dhein Tomas O hlceadha do Risteard O Faolain, feirmeoir laidir 6n gCoitin, Cill
Rosanta, sa mbliain 1823/4 (Celtica 24 (2003) 266).

Taobh amuigh de dhaoine ‘nua’ a spreagadh chun oibre, bhi dorndn scoldiri duchais a
raibh baint acu le himeachtai polaitidla na bhfichidi sna Déise. Is eol duinn beirt né tridr
acu san: Tomas O hAthairne 6n tSraidbhaile, Séamus O Scorai 6 Thigh an Chnuic i
ndeisceart Chill Chainnigh, agus go mérmhor Tomas O hlceadha a luadh thuas, 6
cheantar Mhuileann na hUamhan i dTiobraid Arann. T4 sé soiléir go raibh cuid [229] acu
san a bhi ag gniomht aimsir an toghchain (an tAthairneach agus O hlceadha go héairithe)
i réim aris fé bhun deich mbliana ina dhiaidh sin nuair a tharla eachtra desna heachtrai ba
shuaithinsi i stair na Gaeilge sa naou haois déag in Eirinn, ni airim sna Déise féin. B’in é
bunu an Cholaiste Ghaelaigh i bpardiste an Athar de Bhal, bliain tar éis bhais d6, 1835.

Mar is eol dainn, Pilib Baran (ar leis an Waterford Mirror, ceann desna paipéiri nuachta
ba dhiograisi ar son na gCaitliceach aimsir na dtoghchan) a ba chdis leis seo, né a bhi mar
fhear tosaigh sa ghno. Ni mdr an rath a bhi air fid sa ghearr-théarma, ach amhéain sna
foilseachain a d'eascair 6n dtionscnamh. Niorbh aon cholaiste samhraidh nua-aimseartha
a bhi anso, ach institidid méas ea chun an litriocht scriofa a shaothrd agus a chaomhna; is é
sin, gno a bheadh bunaithe go hiomlan ar oidhreacht na lamhscribhinni. Bhi an Bartnach
féin gniomhach i gCuige Mumhan ar thoir scriobhaithe agus lamhscribhinni, ach ar leic
an dorais do bhi oiread abhair den tsaghas san is a chuirfeadh bonn fén obair muireach
gur theip ar an mBarunach féin i gcursai gno agus i gcursai airgeadais. Ar &mharai an
tsaoil maireann cuid bheag €igin desna ldmhscribhinni a bhain le lucht an Cholaiste, n6 a
spreagadh de bharr obair an Bhartnaigh is a gineadh ar ball.

Cnuasach é seo (Leabharlann John Ryland, LS 134) a bhailigh Sean Pléimeann — oide
scoile agus eagarthoir Irisleabhar na Gaedhilge (féach An Linn Bhui 20 (2016)) — agus
baineann sé leis na blianta 1820 go 1841. Ach an fhianaise a thogaint i dteannta
lamhscribhinni eile a mhaireann 6n gceantar agus on dtrath céanna, léirionn an cnuasach
gréasan de scriobhaithe, n6 de leabhroiri ar a laghad, a bhi ag teacht chun cinn sna Déise
san am so, cuid acu na raibh ach gabhaltaisi beaga acu, agus cuid eile ar d’aicme na
bhfeirmeoiri laidre iad.

Sampla 6 chnuasach an Phléimeannaigh d’fhear an ghabhaltais bhig n& Eamonn Cuirrin
6n gCruach i bParoiste Chill Rosanta a raibh diolaim danta a scriobh aige do féin sna
blianta 1836-37; sampla an fheirmeora laidir nd Toméas O Cofu 6n Lios Ard, direach
taobh le suiomh an Cholaiste, a bhfuil a ainm curtha le lamhscribhinn sa mbliain 1832.
Deirim gur cuireadh a ainm leis mar is i laimh Thomais | Iceadha at4 an lamhscribhinn
féin — ar aon dul le leabhar an Fhaolanaigh a luadh thuas — agus ta le tuiscint go
mb’fhéidir gur chuid de mhargadh an scriobhai leis an bpatrin na an ghné sin a bheith le
feiscint ar an déantus deiridh. Duanaire amhran agus filiochta aris ata sa lamhscribhinn
seo.

Ni i bhfolUs a thainig Colaiste an Bhartnaigh ar an saol mar sin, agus ni mo gur i bhfolus
a thainig na lamhscribhinni a cruthaiodh i ngiorracht d6 ar an saol ach oiread. Ba chuid
de ghluaiseacht shoisialta iad, inar tugadh [230] seasamh don dTéacs Gaeilge agus don



Leabhar Gaeilge nar tugadh doibh 6n gcianaimsir i leith b’théidir. Is é sin le ra, go raibh
aitheantas ag gail le scriobh agus le litriocht na Gaeilge aimsir seo an Chonallaigh, aimsir
Shaoirse na gCaitliceach, aimsir Chogadh na nDeachuna, fit aimsir theacht an Chalair.
Aitheantas é seo ar deacair sainmhiniu a thabhairt air, ach ar bhain cuid de le féinmhuinin
agus feinléiria, is doigh liom, agus a bhfuil macalla de le feiscint i saothrd na filiochta
naisiinta i mBéarla ag Thomas Davis agus ag daoine eile a ghaibh le hEire Og ina
dhiaidh.

Do reir a chéile, mar sin, tdimid ag dul i dtuiscint ar conas a chuaigh cuinsi seachtracha sa
chéad leath den nao( haois déag i bhfeidhm ar shaothri na litriochta agus na
lamhscribhinni sna Déise. Bheadh sé abhar simpli, afach, a mheas go bhféadfai gach aon
lamhscribhinn a shuiomh sa chomhthéacs sdisialta nd polaitiGil. | scéal na leabhar
chaithfi daoine ar nés Risteard Paor agus é ina chléireach thoir i dtigh na ngealt i gcathair
Phort Lairge a chuir san aireamh agus ldmhscribhinni diadha & scriobh aige gan staonadh.
Chaithfi leis an tUrramach Cathal O Tucai lastuaidh i gCloichin an Mhargaidh a &ireamh,
agus leabhair a gcdipedil aige gan aon chomhthéacs soisialta aige ach gluaiseacht na
harsaiochta.

Sean O Muirgheasa

Peé sli ina mbreithneofai ar an scéal, chaithfi an cheist seo a chur: in aimsir chorraitheach
agus in aimsir an Drochshaoil go héirithe, conas a tharla gur leanadh do lamhscribhinni
na Gaeilge a scriobh agus do litriocht na Gaeilge a chaomhnu; agus conas a tharla go
dtainig blatha ar an obair sin? Agus sinn sa toir ar fhreagra na ceiste sin, ni fearr
deismireacht ar a raibh i gceist na cuid de lamhscribhinni Chnoic Mhelleri, an chuid
diobh a thainig go déanach chuchu. | seilbh Katie O’Brien, bean uasal 6 Ré an Bhothair
Bhui laisteas den Screathan, a bhidis n6 gur bhronn si ar leabharlann na mainistreach iad
sara bhfuair si bas sa mbliain 1995. Sé cinn de lamhscribhinni a bhi sa chnuasach sin,
agus dob é sin-seanathair do Katie, Sean O Muirgheasa, a scriobh clig cinn acu. Bhi
Katie fein in ann nisint dom gur le st na caoire troime a deineadh an duch, rud na fuil ar
mo chumas a bhréagnu na a fhioradh.

B'as baile fearainn Mhuine (n6 M6in, b'fhéidir) an tSeabhaic do Shean O Muirgheasa.
Tamall soir 6 Ré an Bhéthair Bhui atd Muine an tSeabhaic, baile fearainn ana-bheag (135
d’acrai gallda) 1 gceantar Shliabh gCua, ar leaca oirthir an Chnoic Mhaoil, ar an dteorainn
le Tiobraid Arann, agus é buailte suas le Breo, portach sléibhe ar a dtugtar Broemountain
i mBeéarla, agus da dtagraionn an t-amhran ‘Idir Deighric is Breo um noin seal do bhios /
[231] ar mo thriall dom go Tiobraid Arann’. T4 pardiste an Chaisledin Nua direach
lastuaidh de, ceantar An Gleann agus a raibh ann, agus laisteas ta Baile na Giolcai, mar a
mbiodh scoil ag Donnchadh Ruadh tréath.

Idir na blianta 1843 agus 1880 is ea a scriodh a raibh de lAmhscribhinni ag Katie, agus ta
iarsma eile gan data de chuid an Mhuirgheasaigh sa Leabharlann Naisitnta. Ina fhochair
sin t& dha leabhar eile d& chuid i mbailidchan an Acadaimh anois, leabhair a bhi i seilbh
Dhomhnaill Ui Fhearachair trath, agus ar fiordhiol suime ceann acu (ARE 23 A 52) mar
gur da chomharsa, Padraig O Nunain 6 Bhan an Choirin i mBuaile hAllai, a bhreac Sean
é sa mbliain 1831. Sid i an scribhinn is luaithe ata againn 6 Shean © Muirgheasa mar sin.



Ar an inscribhinn ar an gcrois Cheilteach a thog a mhac Risteard d6 (a bhi ar deoraiocht i
mBrooklyn) laistiar do shéipéal Thuar an Fhiona, léimid gur dha bhliain déag agus tri
fichid a bhi Sean O Muirgheasa nuair a fuair sé bas sa mbliain 1891. Dhéanfadh san
garsun de dh& bhliain déag de agus leabhar & bhreacadh aige in 1831, rud is deacair a
chreiditint. B'fhéidir nd beimis i bhfad am0 da ndéarfaimis gur isteach is amach le fiche
blian a bhi sé an trath san, agus gur ghoire don gceithre scor dé ar 14 a bhais é da réir sin.
(Chuaigh dem dhicheall teastas bais a aimsiu do.)

Caipéis ghairid is ea é seo agus gan ach 24 de leathanaigh inti, aon téacs amhain ¢
thosach deireadh, dan diadha fada dar tosach Smaoinigh a pheacaigh mar cailleadh do
ghaolta. | bpeannaireacht agus i litrid an Bhéarla ata an dan so scriofa, ar aon dul leis an
tsli ina scriobhadh an tAthair de Bhal a chuid seanmainti amach do féin. Ina chas siud,
afach, is dadichi na raibh sé cleachtaithe ar an nGaeilge a scriobh. Ni bhfaighfi an rud
ceanna a chur i leith Shedin Ui Mhuirgheasa, afach, mar go dtaispeanann nota (Ich 8)
agus calafan (Ich 19) a scrigh sé agus iad sa scribhinn Ghaelach go raibh greim mhaith
aige ar pheannaireacht na Gaeilge an uair seo.

Rogha a bhi 4 dhéanamh d’aon ghné ag an Muigheasach, da réir sin, leas a bhaint as an
scribhinn Bhéarla in ionad scribhinn na Gaeilge. Ni shamhléinn aon chdis leis sin ach gan
léamh na Gaeilge a bheith ag an té a raibh an dan a chdipeail aige do, a chomharsa
Padraig O Nanain. Mas fior so, agus dealraionn gur fior, gheobhadh an cas so a bheith
Usaideach agus deantuisi den tsaghas céanna i gcéin agus i gcongar a meas againn.
B’fhéidir, fia, gurbh ¢ an Nunanach a sholathraigh an bunabhar Gaeilge i dtreo go
scriobhfadh Sean amach i litrid an Bhéarla do é. Sid é an nota a chuireann Sean i
ndeireadh a dhreasa scriobhndireachta dhd, agus é scriofa aige i litrid na Gaeilge agus i
litri an Bhéarla ina dhiaidh sin:



[232]

Gaeilge sa scribhinn Ghaelach agus i scribhinn an Bhéarla 6 Shean O Muirgheasa
[233]

Anis, do mheng r6 bhaoch diot dha nianfa an meid shin serbhis dom, se shin. aon
leabhair Gaelge no Béarla. Chompordul, no fos aon eachtara na. padir no
Combhlabhradh. eile. do rangdch thu; tamal de chuir chum. / is me do charaid. /
Seadhan O Mreasadh

Anis, do veng ro vaoch diot da nianfa an meid shin Servees dom, She Shin, aon
leavair gaeilge, na [b]earla, Comporduil. no fos. aon eachtra no paidir na Covlavra
eile do raungoch hu; tamal de chuir chum / is me do charaid / Seagan O Mreesa

Caithfidh mar sin gur ag druiditint leis na triochaidi a bhi Sean O Muirgheasa agus an
leabhar is tathagai i gcnuasach Katie O’Brien & bhreacadh aige idir na blianta 1844 agus
1846. Is € sin lamhscribhinn de thart ar chéad caoga leathanach, ata anois sa chartlann i
Mainistir Chnoc Mhelleri (LS 11). Cé go mbiodh sé ag cOipiu as leabhair cldite agus as
lamhscribhinni, dealraionn sé gur as lamhscribhinn a cdipealadh ana-chuid da bhfuil sa
leabhar so, mar go bhfuil néta le Tomas O Conchubhair (scriobhai as Tiobraid Arann)



agus na datai 1825 agus 1826 leis, curtha isteach ina leabhar féin ag Sedn. Meascéan
d’thiliocht na Mumhan 6n 184 haois agus den bhFianaiocht atd sa lamhscribhinn,
gnathmheascan go mbeadh coinne ag duine leis i lamhscribhinn d& leithéid. Bhi an
lamhscribhinn seo & scriobh aige direach san am go raibh an dubh ag teacht ar na pratai
agus go raibh tosnaithe ag bochtain 6n gceantar so ar thabhairt fé Thigh na mBocht i
nDun Garbhan, clig mhile dhéag 6 dheas. Na ceantracha iargulta ba mho a d’fhulaing,
agus mhair cuimhne i Muine an tSeabhaic ar landin de mhuintir Dhaltin a raibh an
iomarca pratai acu bliain amhain agus gan dada acu an bhliain ina dhiaidh sin, gur sciob
an fiabhras iad (Eigse 30, Ich 95).

An ceangal a bhi ar leabhar so an Mhuirgheasaigh, is ceangal da chuid féin a bhi ann. Is
maith an ni é sin, mar cé go bhfuil an cairtchlar titthe anois de, fanann an t-&bhar a
dh'lsaid sé i gcomhair na leathanach ceangail chun tosaigh agus chun deiridh. Is é ata sna
leathanaigh seo na cuid de leabhar p& a bhi in usaid ar ‘oibreacha faoisimh’ i gceantar
Mhuine an tSeabhaic i nDeireadh FOmhair agus i Mi na Samhna 1846. Mar ata raite sa
tuairisc a thugas ar an gcnuasach so fado in Eigse uimhir 30, rudai is ea na leathanaigh
se0 nd maireann ach go fiér-annamh, agus an té na beadh cur amach aige ar stair na
Gaeilge ar €igin a bheadh fhios aige gur mhair aon iarsma den saghas so caipéisiochta ar
aon chor, toisc gur i lamhscribhinn eile Gaeilge (6 Chiarrai) a mhaireann an t-aon sampla
eile ata ar eolas againn.

[234]

P

Bothar ro inniu



Baineann na leathanaigh seo le cuntaisi tuarastail i gcoir na seachtaini dar chrioch an 100,
an 240 agus 310 l& de Dheireadh Fomhair; agus an tseachtain dar chrioch an 14 Sambhain.
Ta fianaise ann ar thart fé dhachad duine — fir, garstin agus mna — a bheith & bhfostu ar
dheisit bhéthar Bhre6 i gcaitheamh an ama san, den 1,600 duine sa cheantar a raibh
RLFC3/1/3413). Sin ¢é an bothar a ghabhann ina theorainn idir an mbaile fearainn sin
agus Muine an tSeabhaic. Ar bharra gach aon leathanaigh desna bileoga tuarastail ta ainm
Béarla Shedin Ui Mhuirgheasa féin, & thabhairt le fios gurbh eisean an saoiste a bhi i
bhfeighil an luchta oibre. T4 a ainm le feiscint aris i measc na bhfear oibre laistios.

Sha cuntaisi seo, luaitear ainmneacha na n-oibrithe, an mé 14, nd codanna de laethanta, a
bhiodar ag obair sa tseachtain, an rata in aghaidh an lae, agus an méid a bhi ag dul doéibh.
Deich bpinginn sa 16 a bhi ag an bhfear oibre, dha scilling agus réal ag fear a raibh capall
a sholathar aige; réal (n6 seacht bpinginn seachtain amhain) ag mnaibh; agus cuig
phinginn [235] ag garsuin. | dtearmai na haimsire sin, airgead maith ab ea é sin, go
hairithe um Shamhain agus saothar na bliana i gcrich.

Liosta na mban agus fir na gcapall, Deireadh FoOmhair 1846



Na daoine a bhfuil a n-ainmneacha agus sloinnte luaite ar na leathanaigh seo, is féidir iad
ndé a muintir a aithint 6 Luachdil Griffith n6 dsna foinsi neamhfhoilsithe san Oifig
Luachdla. Cuid acu is sealbhoiri beaga iad, cuid eile, is doigh liom go mb'fhéidir gurb iad
clannmhac na sealbhdiri ata i gceist; theastodh roinnt mhaith cuardaiochta i measc
thaifeadai an pharoiste chun é sin a chruthd. Ni nach ionadh, formhér mér na ndaoine a
luaitear, dob as na bailte fearainn thart thimpeall ar Bhred dhéibh, cuid bheag 6 thaobh
Thiobraid Arann den gcontae, ach an chuid is mé acu 6 Cho. Phort Lairge. Bheadh abhar
suimidil taighde sa dornan leathanach so d'aoinne a chuirfeadh suim i seasamh agus
stddas na ndaoine a bhi ag obair. Ar na daoine gur feidir iad a aithint ina dtionontaithe
ainmnithe, &fach, is Iéir [236] gur sealbhoiri beaga iad. An beagéan nach féidir a sloinnte a
aimsid i measc na dtaifeadai, b'fhéidir gur sclabhaithe gan seilbh ar bith iad.

Chomh fada agus is féidir liom a dhéanamh amach, nil ach eisceacht amhain orthu so go
Iéir maidir le seasamh eacnamaioch de. Is é sin fear déanta na lamhscribhinni agus fear na
n-oibreacha a mhaoirsit: Sean O Muirgheasa. Is eol ddinn go raibh 46 d'acrai ar cios aige
i Muine an tSeabhaic, agus 56 d’acrai mona i mBred. Is ¢ sin le ra gurbh ¢ an tiontdnta ba
mho strus ina bhaile fearainn féin é agus, ina fhochair sin, rud a nochtann a chuid
lamhscribhinni, ba dhuine é a raibh léamh agus scriobh aige sa d& theanga. Cuimhnimis
gur lucht Gaeilge ab ea ana-chuid den dream a dhein ar Thigh na mBocht i nDln
Garbhén, agus gur as Gaeilge a labhair an sagart leo, an tAthair Padraig O Fdgartaigh,
trath gur mheas an slua briseadh isteach ar an storas bia ar ché Dhan Garbhéan i nDeireadh
Fomhair 1846, an trath céanna is a bhi na hoibreacha faoisimh ar sital i Muine an
tSeabhaic. Ni docha go raibh l1éamh agus scriobh in aon teanga ach ag fiorbheagan acu
san, ma bhi ag aoinne acu.

Naisiunachas

Bhi dha ghné ina dtaca le saothra na leabhar Gaeilge i lar an Ghorta: an ghné naisitnta
agus an ghné aitituil. Dob i an ghné naisilnta an ceann céanna, geall leis, is a bhi ag
tiomaint déanamh na lamhscribhinni sna Déise osna fichidi ar aghaidh, b’¢ sin gné an
Chonallaigh, né, ag brath ar an lui pearsanta a bheadh ag duine, gné Eire Og sna
triochaidi chomh maith. Na nior leasc le lucht Reipéil leas a bhaint as cuinsi an Ghorta
Mhéir chun scéal a chur i bhféir ar an bpobal. Seo mar a labhair Padraig © Maonaigh (An
Linn Bhui 3 (1999) 72-81), Gaeilgeoir agus sagart cunta pharoiste Mhuire i gCluain
Meala, tamall lastuaidh de Mhuine an tSeabhaic, La ’le Padraig 1848:

You see your fathers and mothers, your wives, brothers and sisters sinking and
dying before their years from starvation and famine, and you continue loyal and
peaceable, — well continue so. But things cannot hold as they are, keep your eyes,
and your ears, too, open and bide your time. (Studia Hibernica 37 (2011) 168)

Mar ar tugadh le fios thuas cheana, fathach na lamhscribhinni Gaeilge sna Déise i
gcaitheamh na tréimhse seo go léir ab ea Tomas O hlceadha. Giolla an Athar de Bhal ab
ea é, agus b’in a thug go dathaigh Déise chéad uair é. Dob ¢é a d’aistrigh cuid da
ghnathsheanmdinti 6n mBearla d6. Chum sé amhréin i gcoinne George Beresford aimsir
thoghchan 1826. Bhi sé luaite le Colaiste an Bharunaigh [237] in 1835. Agus tar éis bhais
don Athair de Bhal in 1834 ceapadh ina mhuinteoir € — nd ina ollamh mar deirti — le



Gaeilge i gcolaiste na sagart, Colaiste Eoin i bPort Lairge, mar ar fhan sé go bliain a bhais
in 1856. T4 rian a pheannaireachta le feiscint ar thart ar dhachad de I&mhscribhinni a
mhaireann inniubh againn, an duine ba thorthala i gcdrsai lamhscribhinni riamh i stair na
nDéise.

Fear gnimh ab ea O hlceadha da réir sin, agus is minic a gheibhmid leide ina chuid
caipéisi ar an bhféachaint amach a bhi aige i leith chdrsai comhaimseartha. T4, mar
shampla, an tuiscint a bhi aige ar cad ba Eireannach ann, agus gurbh ionann bheith id
Eireannach agus scriobh na Gaeilge a bheith agat. Deismireacht air sin an leathabairt seo
as reamhra a chuir sé le leabhar da chuid thart ar an mbliain 1845: ‘air an adhbhar nach
fuil leabhar air bith is cirte d’Eireannach iona leabhar Gaodhailge’ (LS Mel. 17). Agus i
litir a scrigh sé in 1848 thar ceann Ghear6id Ui Mhaonaigh, dbhar sagairt i gColaiste Eoin
ar theastaigh uaidh scriobh as Gaeilge da dhearthair, an tAthair Padraig a luadh cheana,
deir sé:

O’n tis gurab Eireanaig sinn uile, t4 sé dlightheach gur ceart duinn ar smuainte
agus ar mbriathra uile d’foillsiughadh ionnar mathair-theangan dhilis féin, gan
claonadh do chum conganta d’fthaghail 6 aon teangain choimhtheach. (Decies 57
(2001) 89)

| gcnuasach an Phléimeannaigh até an litir sin. B’ionann agus suaitheantas né6 comhartha
aitheantais an scribhinn Ghaelach i dtuairim Thomais Ui Iceadha, agus ta lorg na tuairime
sin le feiscint ar na lamhscribhinni a tairgiodh 1 gceantar na nD¢ise sa tréimhse seo. B’in
é, dar liom, go direach né go hindireach, a bhrostaigh daoine chun scriobh na Gaeilge a
fhoghlaim chun go bhféadfaidis féin leabhar a scriobh — agus duine ana-shuimiuil sa
ghné san is ea Nioclas O Fuarthain, feirmeoir laidir 6 Bhaile Ui Chiar6g, gairid do
cheantar Philib Bartin (An Linn Bhui 18 (2014) 218-32) — n6 chun O hlceadha a fhostu
chun lamhscribhinn a dhéanamh doéibh agus a n-ainmneacha a chur Ilé.

Agus an bhéim a leagtar go lancheart ar an ainnise agus ar an uafas aimsir an Ghorta
Mhoir, is fuirist a dheardd nar cuireadh isteach oiread san ar imeachtai an tsaoil i réimsi
eile, go hairithe i mBaile Atha Cliath, mar ar bunajodh, mar shampla, an Royal Irish
Academy of Music sa mbliain1848. Bhi tdgail na mboithre iarainn fé lantseol feadh na
tréimhse seo go Iéir, mar shampla eile. Bhi muintir Eire Og chomh scoite sin amach 6
imeachtai fén dtuath gur cheapadar éiri amach a chur sa tsidl trath ba laige na daoine
[238] is m6 go mbeadh a mbrath orthu. Agus bhunaigh Sean O Dalaigh an Cumann
Ceilteach i mBaile Atha Cliath sa mbliain 1847.

B'as an bhFearnan, i bpardiste Leic Dhobhrain, don Dalach ¢ dhuchas, i ngiorracht mile
do Mhuine an tSeabhaic. Maireann litir aonair 6n Muirgheasach go dti é, litir dar data
Samhain 1846, direach san am go raibh an Dalach i dtosach a ghreise mar Gdar agus
diolt6ir leabhar i mBaile Atha Cliath, agus go raibh airgead & thuilleamh ag an
Muirgheasach 6 bheith ina shaoiste ar na hoibreacha faoisimh ar bhdthar Bhred (Eigse
30, Ich 96). Minionn an Muirgheasach sa litir go bhfuil éirithe leis scriobh na Gaeilge a
mhuineadh d6 féin agus gur mian leis anois cur leis sin tré fhocl6ir a cheannach, chomh



maith le ‘one of your elementary books’ (.i. Féin-theagasg Gaoidheilge na raibh ach
direach eisithe ag an nDé&lach):

| am very anxious to come at the knowledge of the Irish, | have made a Tolerable
Proficiency in it, merely by my own exertions.

Cuireann O Muirgheasa 6rdu de luach tri scilling leis an litir: cuig scilling sa tseachtain a
bhi aige as na hoibreacha faoisimh. Idir dha scilling agus tri a bhi ar chloch den min bhui
i nDUNn Garbhan Mi na Samhna na bliana céanna san 1846 (Fraher, Desperate haven, 36).

Is € c&s Shedin Ui Mhuirgheasa is fearr a léirionn an cinedl nouveau scriobhai ata le
tabhairt fé ndeara i measc an mheén-aicme d’fheirmeoiri sna Déise san aimsir seo. Agus
d& mba mhian linn a léirit nach iad na feirmeoiri amhain a bhi ag goilt don obair seo,
d’fhéadfai cas Mhichil Bhran, a raibh siopa agus tigh tbhairne sa Lios Mor aige (An
Linn Bhui 18, Ich 239) a lua, an t-aon scriobhai no scolaire ata luaite agam anso —
lasmuigh den bPléimeannach agus de Phadraig O Maonaigh — ar bhall den gCumann
Ceilteach é (Misc. Celtic Soc., Ich vii (Michael Browne); LNE LS 1418, Ich 4) agus a
bhfuil dha lamhscribhinn againn uaidh a scrigh sé sna luath-dhachaidi (LNE LSS G 365,
G 495).

Maidir le Sean O Muirgheasa de, 6s rud é gur doichi gurbh é a chumas Iéimh agus scribh
a ba chuis lena cheapadh ina shaoiste, agus gurbh iad na hoibreacha faoisimh seo a thug
an bhreis airgid d6 chun leabhair a cheannach 6 Shean O Dalaigh, léirii ar ghné amhain
de stair an Ghorta Mhdir is ea a shaothar. Leiriu tabhachtach is ea é leis ar chothu litriocht
na Gaeilge san aimsir sin, mar, fé mar is eol ddinn 6 stair na hEireann 6n mheéanaois
anuas, niorbh é gné na mbocht riamh é cleachtadh na litriochta céanna.

[239]

Suimiu agus tuairimi

Biodh is na fuil sa scéal thuas ach iarracht tosaigh ar sheasamh na scriobhaithe a fhiosru,
ni miste tuairimi airithe i dtaobh cheist na lamhscribhinni Déiseacha a chur chun cinn
anois, fil ma bhréagnofar amach anso iad.

An chéad rud né nach aon iarsma deiridh de thraidisiiin fada leaninach a bhi i ndéanamh
na lamhscribhinni sna Déise sa chéad leath den naou haois déag. Bheadh stair na
litriochta san ocht( haois déag ag teacht leis sin cuid mhor: na fili ba mho le ra sna Déise
ba 6n dtaobh amuigh a thanaiodar — Donnchadh Ruadh, Tadhg Gaelach, Piaras Mac
Gearailt (cé narbh aon aistear rofhada ar Phiaras €). Sa mhéid is go raibh ar an
Muirgheasach léamh agus scriobh na Gaeilge a mhuineadh dé féin, agus go raibh solathar
a dhéanamh aige da chomharsa, an Nunanach, maidir le habhar léitheoireachta de sa
teangain sin tré scribhinn an Bhéarla, ta4 sé soiléir go maith, i gcomhthéacs léann na
Gaeilge de, narbh ann don dtabhairt ar aghaidh 6 ghldin go gldin a shamhlaimid de
ghnath — go hearraideach b’fhéidir — le traidisiun na lAmhscribhinni sa chés so.



Is fill a lua leis go léirionn buneolas na ndaonaireamh go raibh és cionn caoga fan gcéad
den bpobal Déiseach gan lIéamh na scriobh (in aon teangain) i lar an naol haois déag, ach
gur mhar a chéile na figiuiri i gContaetha Chorcai agus Chiarrai, aiteanna a raibh raidhse
lamhscribhinni agus cultdr saibhir litriochta go stairitil, agus mar sin nach le cumas no le
héagcumas Iéimh na scribh go ginearalta ataimid ag plé anso. Ni galar é sin a bhain leis
na scriobhaithe: bhi scriobh an Bhéarla acu chomh maith céanna is a bhi scriobh na
Gaeilge. Agus cuimhne — ni airim cleachtas — na seana-scoileanna filiochta ag dul i léig,
né imithe i 1éig ar fad, fé dheireadh an ochtd haois déag ar a dhéanai, niorbh aon iontas é
da bhfaighfi amach gur tré litrid an Bhéarla a thainig roinnt mhaith desna scriobhaithe
déanacha i dtir ar litrit na Gaeilge chéad uair, agus cuid mhaith acu & n-oiliGint féin ar an
gcuma san ach teacht a bheith acu ar [amhscribhinn de shoért éigin.

Agus tuairim againn i dtaobh conas a shealbhaiodar scriobh na Gaeilge, ni miste tuairim a
chaitheamh 1 dtaobh cad ina thaobh gur chuireadar chuige ar aon chor. I gCo. Phort
Lairge bhi anail ag cuinsi seachtracha ar mheon na ndaoine a chuaigh i mbun leabhair
Ghaeilge a cheannach no a scriobh i bPaorachaibh agus i nDéiseachaibh, go hairithe idir
na blianta 1810 agus 1850. Osna fichidi ar aghaidh bhi baint leaninach ag an
naisiinachas measartha — gluaiseacht nd gluaiseachtai Dhonaill Ui Chonaill — leis an
chun cinn go mér san aimsir sin, agus gur eirigh le [240] dornan beag desna fir dhuchais
Iéinn tairbhiu de, i gCo. Phort Lairge chomh maith le haiteanna eile sa tir.

Trid is trid, niorbh aon sclabhaithe agus gan acu ach bothan, n6 bothan agus gairdin, iad
na Déisigh a bhiodh ag goilt do shaothrd na lamhscribhinni, ach daoine a raibh
gabhaltaisi beaga d'ocht n-acrai acu agus as san suas go gabhaltaisi méra de leathchéad
no tri scor. Is é sin bunds na bhfeirmeoiri laidre, daoine foghlamtha a raibh cuid €igin,
beag né mor, de ghustal an tsaoil acu. B'¢ an mhaoin agus an tabhairt suas, gan amhras, a
thug foirithint doibh an cruatan agus an t-uafas a chad ar an dtaobh ceart da ndoras féin,
agus dob iad leis a chuir i gcumas iad bheith i dteangéil le himeachtai naisiinta mar a bhi
san am — gluaiseacht an Chonallaigh, Eire Og, agus le clrsai cliathanacha ar n6s gno
Shedin Ui Dhalaigh. Is é rud ata le tabhairt fé ndeara i bhformhér na ldmhscribhinni a
scriodh sna Déise idir 1810 agus 1850 na teacht ar an saol d'aicme airithe a mbeadh ana-
bhaint acu le stair na tire ar ball, nuair na beadh pioc cainte a thuilleadh ar na tiondntaithe
bochta. Ni ag feachaint siar ataid da reir sin, ach ag féachaint rompu, agus an bhéim mhor
ar na laoithe Fianaiochta i gcuid acu ina meafar ar an laochas uasal moérélta liteartha a
dhéanfadh Gaill a chloi.

Is é &bhar a leabhair féin is m6 a nascann Sean O Muirgheasa leis an saol lasmuigh, agus
le gréasan tanai na lamhscribhinni, na scriobhaithe agus na leabhair chldite Ghaeilge mar
a bhi an uair sin ann. Ar aon dul le lamhscribhinni na Gaeilge 6n dara haois déag anuas,
afach, bionn rudai breise le foghlaim tré bhreithnit ar an lamhscribhinn dhéanach ina
hiomlaine mar dhéantus. | gcas an leabhair de leabhraibh an Mhuirgheasaigh a bhi a lua
anso, is iad na leathanaigh thosaigh agus deiridh a nascann lena chomharsanacht féin é
agus go hairithe leis an aimsir inar scriodh an leabhar. Fé mar a scéitheann notai
ciumhaise na lamhscribhinni meamraim beag agus mor ar chdinsi scriofa agus déanta na
leabhar san fado, is iad na leathanaigh chuil seo an Mhuirgheasaigh a thugann isteach



sinn i saol na ndaoine i Muine an tSeabhaic um Dheireadh FOmhair agus um Shamhain
1846. Ar thaobh amhain ta an chontrarthacht idir an bhfear liteartha, mas ea, agus € scoite
6na chomharsanacht, ag scriobh go Baile Atha Cliath, né ad iarraidh teacht ait ar bith ar
abhar scriofa Gaeilge né fuil fail air ina dhathaigh féin: ag feidhmid i saol neamhspleéch
mar a d'fheidhmigh lucht déanta na leabhar riamh. Ar thaobh eile ta fianaise na
leathanach cuil adeireann linn gurbh é an cumas scribh sin chomh maith leis an seasamh
neamhspleach a bhronn a ghabhaltas talin air ba chuis len é a cheapadh ina shaoiste ar na
hoibreacha faoisimh go luath tar éis teacht an Drochshaoil.

[241]

Ta fianaise an leabhair bhig leochailigh seo Shedin Ui Mhuirgheasa ag teacht lena bhfuil
ar eolas maidir le seasamh an scriobhai riamh anall: daoine uaisle né leathuaisle ab ea iad
riamh. Ina theannta san, is bluire fianaise ana-thdbhachtach go deo i maidir leis an
nGaeilge agus an Gorta Mor: b'amalach an gno € do dhuine tracht ar an abhar san gan
fianaise an Mhuirgheasaigh a chur san aireamh. Ar aon dul le hana-chuid Iamhscribhinni
eile i stair litriocht na Gaeilge, samhailt is ea an lamhscribhinn seo a bhfuil scéal 6n
gcianaimsir le nisint aici, agus ni 10 a tabhacht nach i gcorp an leabhair féin ata an scéal
san le fail, ach ina theorainn, ait nd beadh coinne ag an bhfear litriochta leis ach ait na
cuireann aon iontas ar an té a thuigeann nach déantuisi litriochta amhain iad
lamhscribhinni na Gaeilge.



